
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса архитектура, стрöитчöм 

да коммунальнöй овмöс министерство йылысь

Коми Республикаса Оланподувлöн 90 статьяса мöд юкöнысь 7 пункт, "Коми Республикаса олöмö пöртысь власьт органъяс йылысь" Коми Республикаса Оланпаслöн 18 статьяса 2 юкöнысь 7 пункт подув вылын да "Коми Республикаса олöмö пöртысь власьт органъяслöн тэчас йылысь" Коми Республикаса Оланпас серти Коми Республикаса Правительство шуис:

1. Вынсьöдны Коми Республикаса архитектура, стрöитчöм да коммунальнöй овмöс министерство йылысь положение содтöд серти.

2. Индыны, мый Коми Республикаса архитектура, стрöитчöм да коммунальнöй овмöс министерство лоö Коми Республикаса архитектура, стрöитчöм, коммунальнöй овмöс да энергетика министерстволысь правояс да могъяс кузя удж водзö нуöдысьöн.

3. Индыны:

Коми Республикаса архитектура, стрöитчöм да коммунальнöй овмöс министерстволöн аппаратса штатын уджалысьяслысь позяна лыд 74 мортöс, каръясын да районъясын индöм Министерстволöн мутасса органъясын – 93 мортöс;

Коми Республикаса архитектура, стрöитчöм да коммунальнöй овмöс министерстволысь удж могмöдöм вылö служебнöй автомашина транспорт лимитö нёль легкöвöй автомашина.

4. Коми Республикаса архитектура, стрöитчöм да коммунальнöй овмöс кузя министрлы лэдзны босьтны министрöс куим вежысьöс, сы лыдын öти медводдзаöс.

5. Лыддьыны вынтöмöн:

"Коми Республикаса архитектура, стрöитчöм, коммунальнöй овмöс да энергетика министерство йылысь" Коми Республикаса Правительстволысь 2003 во январ 22 лунся 7 №-а шуöм;

"Коми Республикаса архитектура, стрöитчöм, коммунальнöй овмöс да энергетика министерство йылысь" Коми Республикаса Правительстволöн 2003 во январ 22 лунся 7 №-а шуöмö вежсьöм пыртöм йылысь" Коми Республикаса Правительстволысь 2003 во июнь 17 лунся 121 №-а шуöм;

"Коми Республикаса архитектура, стрöитчöм, коммунальнöй овмöс да энергетика министерство йылысь" Коми Республикаса Правительстволöн 2003 во январ 22 лунся 7 №-а шуöмö вежсьöм пыртöм йылысь" Коми Республикаса Правительстволысь 2003 во октябр 3 лунся 216 №-а шуöм;

"Коми Республикаын меставывса асвеськöдлан органъяслы Россия Федерацияса гражданаöс, кодъяслöн эм оланiн ньöбöм либö стрöитöм вылö оланiн субсидияяс босьтöм вылö право, учёт вылö индöм кузя да оланiн ньöбöм либö стрöитöм вылö оланiн субсидияяслысь ыджда урчитöм кузя государственнöй полномочиеяс сетöм йылысь" Коми Республикаса Оланпас Коми Республика мутасын олöмö пöртöм бöрся видзöдöм йылысь" Коми Республикаса Правительстволысь 2003 во октябр 3 лунся 218 №-а шуöм;

"Коми Республикаса архитектура, стрöитчöм, коммунальнöй овмöс да энергетика министерство йылысь" Коми Республикаса Правительстволöн 2003 во январ 22 лунся 7 №-а шуöмö содтöд да вежсьöм пыртöм йылысь" Коми Республикаса Правительстволöн 2003 во ноябр 14 лунся 247 №-а шуöм;

"Коми Республикаын административнöй кывкутöм йылысь" Коми Республикаса Оланпасöн артыштöм административнöй право торкалöм йылысь делöяс видлалöм кузя полномочиеяс Коми Республикаса олöмö пöртысь власьт органъяслы сетöм йылысь" Коми Республикаса Правительстволöн 2004 во август 16 лунся 141 №-а шуöмын 1 пунктса мöд абзац.

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь - Коми Республикаса архитектура, стрöитчöм да коммунальнöй овмöс кузя министр И.А.Поздеевлы.

Коми Республикаса Юралысь                                                     В.Торлопов

Сыктывкар

2004 вося декабр 28 лун

256 №

Вынсьöдöма 

Коми Республикаса Правительстволöн

2004 во декабр 28 лунся 256 №-а шуöмöн

(содтöд)

Коми Республикаса архитектура, стрöитчöм 

да коммунальнöй овмöс министерство йылысь 

ПОЛОЖЕНИЕ

I. Панас

1. Коми Республикаса архитектура, стрöитчöм да коммунальнöй овмöс министерство (Коми Республикаса архитектура министерство) (водзö – Министерство) лоö Коми Республикаса олöмö пöртысь власьт органöн, кодi индöм ногöн лöсьöдö да олöмö пöртö государственнöй политика Коми Республикаын капитальнöя стрöитчöмын, архитектураын да кар стрöитöмын, оланiн стрöитöмын, тшöтш и Ылi Войвыв районъясысь да накöд öткодялöм местаясысь олысьясöс мöдлаö овны вуджöдöмын, стрöитчан материалъяс, изделиеяс да конструкцияяс вöчöмын, оланiн да коммунальнöй комплексын, кодъяс сетöны позянлун уджöдны да сöвмöдны тайö юкöнъяссö Коми Республикаса йöзлы бур вылö.

2. Министерство аслас уджын мыджсьö Россия Федерацияса Оланподув, федеральнöй оланпасъяс да Россия Федерациялöн мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сiдзжö тайö Положение вылö.

3. Министерство уджалö кыдзи веськыда, сiдзи и индöм ногöн федеральнöй олöмö пöртысь власьт органъяскöд, федеральнöй олöмö пöртысь власьт органъяслöн Коми Республикаын мутасса органъяскöд, Коми Республикаса государственнöй власьт органъяскöд, меставывса асвеськöдлан органъяскöд, общественнöй öтувъяскöд да мукöд организациякöд йитöдын. 

4. Министерстволöн эмöсь мутасса органъяс, кодъясöс индöм ногöн лöсьöдöма Коми Республикаса каръясын да районъясын, кодъяс местаяс вылын вöчöны Министерстволöн компетенцияö пыртöм государственнöй удж.

5. Министерство лоö юридическöй кывкутысьöн, сылöн эм банк учреждениеясын артасян да мукöд тшöт, Коми Республикалöн государственнöй канпаса печать да бланкъяс коми да роч кывъяс вылын, мукöд печать, штамп да бланк.

6. Министерстволöн местаыс – Сыктывкар, Коммунистическöй ул., 8 керка

II. Министерстволöн медшöр могъяс

7. Министерстволöн медшöр могъяс:

1) лöсьöдны да збыльмöдны государственнöй политика стрöитчöмын, стрöитчан материалъяс, изделиеяс да конструкцияяс вöчöмын, кар стрöитöмын, архитектураын, оланiн политикаын да оланiн да коммунальнöй комплексын, мый веськöдöма Коми Республикаöс социально-экономическöя сöвмöдöм вылö, мортлы бур олан среда лöсьöдöм да мутас экономика боксянь сöвмöдны позянлунъяс вылö;

2) сетны оланiн да коммунальнöй комплекс реформируйтöм да выльмöдöм кузя вöзйöмъяс;

3) законодательствоöн артыштöм пöрадок серти государствосянь дорйыны юридическöй кывкутысьясöс да торъя йöзöс, миянöс кытшалысь вöр-ва объектъяс, стрöитчан тöвар рынок омöль уджысь, прöдукцияысь да услугаясысь Коми Республика мутасын;

4) законодательство серти видзöдны, кыдзи пöртсьöны олöмö гражданалöн да государстволöн правояс да оланпасöн доръян интересъяс йöзлы оланiн да коммунальнöй услугаяс сетiгöн, кодъяс лöсялöны качество стандартъяслöн корöмъяслы, кыдзи используйтсьö да видзсьö оланiн фонд, кутысь вылö видзöдтöг, да дöзьöритны Коми Республикаса каръясын да мукöд оланiнын благоустройство;

5) индöм ногöн отсавны нормативно-методическöя стрöитчан прöдукциялысь дон тöдмалöм могысь.

III. Министерстволöн удж

8. Медым пöртны олöмö ассьыс могъяс, Министерство вöчö татшöм удж:

1) индöм ногöн лöсьöдö торъя мога федеральнöй уджтасъяс да найöс олöмö пöртö Коми Республика мутасын;

2) индöм ногöн лöсьöдö Министерстволы сетöм могъяс кузя Коми Республикаса нормативнöй правовöй актъяслысь балаяс Коми Республикаса колана министерствоясöс да мукöд олöмö пöртысь власьт органöс, меставывса асвеськöдлан органъясöс да öтувъя организацияясöс кыскöмöн, сы лыдын торъя мога республиканскöй уджтасъяслысь балаяс, да индöм ногöн петкöдлö найöс Коми Республикаса Юралысьлы, Коми Республикаса Правительстволы видлалöм вылö; 

3) индöм ногöн анализируйтö, кыдзи видзсьöны Коми Республикаса республиканскöй бюджет тшöт весьтö сетöм капитальнöй вложениеяс, ас кадö-ö пыртöма уджö объектъяс, кодъясöс стрöитöма Коми Республикаса республиканскöй тшöт весьтö капитальнöй вложениеяс видзöмöн;

4) дасьтö Коми Республикаса республиканскöй бюджет тшöт весьтö стрöйкаяс да объектъяс сьöмöн могмöдöм кузя вöзйöмъяс, меставывса бюджетъяслы субвенцияяс пыртöмöн;

5) индöм ногöн видзöдö сы бöрся, медым законодательство серти заказчикъяс-застройщикъяс стрöитiсны да выльмöдiсны Коми Республикаса республиканскöй бюджет да федеральнöй бюджет тшöт весьтö объектъяс;

6) лöсьöдö Коми Республика мутасын оланiн объектъяс стрöитöмын да социальнöй юкöнын дыр кадся да вося прогнозъяс;

7) индöм ногöн пыртö Коми Республикаса Правительстволы Коми Республикаса стрöитчöмö, стрöитан материалъяс, изделиеяс да конструкцияяс промышленносьтö, оланiн юкöнö да оланiн да коммунальнöй овмöсö инвестицияяс да кредитнöй ресурсъяс кыскöм кузя вöзйöмъяс;

8) дасьтö Коми Республикаса государство киын кутан помавтöм стрöитан объектъясöн водзö вöдитчöм кузя вöзйöмъяс; 

9) индöм ногöн котыртö 2002-2010 вояс вылö "Оланiн" торъя мога федеральнöй уджтасö пырысь уджтасувъяс олöмö пöртöм кузя удж; 

10) нуöдö "Ылi Войвыв районъясысь да накöд öткодялöм местаясысь мунысь гражданалы оланiн субсидияяс йылысь" Федеральнöй оланпас олöмö пöртöм кузя мероприятиеяс, сы лыдын лöсьöдö Ылi Войвыв районъясысь да накöд öткодялöм местаясысь мунiгöн оланiн субсидияяс босьтöм вылö правоа гражданалысь öтувъя республиканскöй списокъяс да индöм ногöн сетö государственнöй оланiн сертификатъяс;

11) индöм ногöн котыртö Коми Республикаса республиканскöй бюджет тшöт весьтö торъя категория гражданаöс оланiнöн могмöдöм кузя государствосянь отсöг сетöмын удж;

12) индöм ногöн видзöдö, кыдзи меставывса асвеськöдлан органъяс збыльмöдöны "Россия Федерацияса гражданалы, кодъяслöн эм оланiн ньöбöм либö стрöитöм вылö оланiн субсидия босьтöм вылö право, государствосянь отсöг сетан юкöнын Коми Республикаын меставывса асвеськöдлан органъяслы торъя государственнöй полномочиеяс сетöм йылысь" Коми Республикаса Оланпас;

13) индöм ногöн участвуйтö Коми Республикаын ипотечнöй кредитование сöвмöдöмын;

14) законодательство серти видзöдö, кыдзи используйтöны, дöзьöритöны да уджöдöны оланiн фонд, инженернöй коммуникацияяс да йöз олöмлы мукöд колана объект, видзöны овмöдöминъяс, кыдзи видзöдöны благоустройство да оланiн да коммунальнöй овмöс юкöнъяс бöрся, дасьтöны оланiн да коммунальнöй комплекс предприятиеяс ломтысян кад кежлö;

15) индöм ногöн кутö йитöд Коми Республикаса олöмö пöртысь власьт органъяскöд да меставывса асвеськöдлан органъяскöд, оланiн да коммунальнöй комплексса, биару да энергетическöй овмöсса предприятиеяскöд Коми Республикаын йöзлöн олöмлы колана объектъяс вылын аварияяс бырöдiгöн;

16) индöм ногöн видзöдö, торъя могöн-ö да ас кадö-ö федеральнöй бюджетысь да Коми Республикаса республиканскöй бюджетысь оланiн да коммунальнöй комплекс выльмöдöм вылö видзсьö сетöм сьöм, а сiдзжö дасьтыссьö оланiн да коммунальнöй овмöс тöлын уджалiгкежлö; 

17) индöм ногöн анализируйтö оланiн да коммунальнöй овмöсса предприятиеяслысь удж, нуöдö Коми Республика мутасын оланiн да коммунальнöй реформалы мониторинг да донъялö сылысь социально-экономическöй водзöссö;

18) индöм ногöн лöсьöдö оланiнысь да коммунальнöй услугаясысь мынтысигöн торъя категория гражданалы  социальнöй отсöг сетан тшупöд кыпöдöм кузя, оланiн фондöн веськöдлан методъяс бурмöдöм кузя вöзйöмъяс;

19) законодательствоöн индöм пöрадок серти нуöдö Коми Республика мутасын оланiн да коммунальнöй юкöнын услугаяс сертификациялы да персоналлы мониторинг;

20) индöм ногöн сетö отсöг Коми Республика мутасын стрöитчан да оланiн да коммунальнöй комплексын би видзтан технологияяс пыртöмлы;

21) индöм ногöн участвуйтö лöсялана финансöвöй во вылö Коми Республикаса республиканскöй бюджет лöсьöдöмын, а сiдзжö сетö Коми Республикаса Правительстволы öнiя финансöвöй во вылö Коми Республикаса республиканскöй бюджет йылысь Коми Республикаса оланпасö вежсьöмъяс индöм ногöн пыртöм йылысь вöзйöмъяс; 

22) законодательство серти видзöдö, кыдзи збыльмöдсьöны олан жыръяс овтöм жыръясö вуджöдöм йылысь пöрадок да правилöяс, а сiдзжö дасьтö Коми Республика мутасын олан керкаяс (олан жыръяс) овны туйтöмöн лыддьöм йылысь вöзйöмъяс; 

23) законодательствоöн индöм пöрадок серти видзöдö оланiн да коммунальнöй услугаяс сетöмын урчитöм качество стандартö кутчысьöм бöрся;

24) индöм ногöн сетö Коми Республика мутасын объектъяслы техническöй инвентаризация нуöдысь организацияяслы методическöй отсöг;

25) индöм ногöн координируйтö, кыдзи вайöны из шом, мазут, дизельнöй ломтас, дасьтöны пес да ас кадö могмöдöны ломтасöн котельнöйяс, дизель электростанцияяс да йöзöс;

26) законодательствоöн индöм пöрадок серти олöмö пöртö стрöитчан комплексын, оланiн да коммунальнöй овмöсын, оланiн кредит юкöнын, тшöтш и ипотечнöйын, страхуйтöм сöвмöдöм кузя мероприятиеяс;

27) законодательствоöн индöм пöрадок серти лöсьöдö да вынсьöдö Коми Республика мутасын капитальнöя стрöитчöм вылö сметно-нормативнöй база;

28) индöм ногöн нуöдö да координируйтö ведомствоувса организацияясын финансово-хозяйственнöй уджлы прöверкаяс;  

29) индöм ногöн чукöртö да вöчö оланiн да коммунальнöй комплексса предприятиеяслысь производственно-хозяйственнöй могъяс кузя öтувъя юöр, а сiдзжö лöсьöдö налöн уджын омöль лоöмторъяс бырöдöм кузя вöзйöмъяс;

30) индöм ногöн чукöртö Коми Республика мутасын оланiн да коммунальнöй комплексса предприятиеяслысь бухгалтерскöй да мукöд отчёт олöмö пöртысь власьтлöн федеральнöй органъясö öтувъя бухгалтерскöй отчётносьт индöм ногöн водзö сетöмöн;

31) индöм ногöн пыртö оланiн да коммунальнöй услугаяс ньöбысьяскöд да сетысъяскöд рöштшöт система выльмöдöм кузя вöзйöмъяс;

32) законодательствоöн индöм пöрадок серти нуöдö предпроектнöй, проектнöй да кар стрöитан документациялы государственнöй экспертиза;

33) индöм ногöн кутö йитöд олöмö пöртысь власьтлöн федеральнöй органъяскöд предлицензионнöй материалъяс, лицензия босьтысь ведомствоувса предприятиеясöн веськöдлысьяслы сертификат дасьтöм кузя;

34) индöм ногöн нуöдö государственнöй архитектурно-стрöительнöй дöзьöр;

35) индöм ногöн лöсьöдö да вынсьöдö строительно-монтажнöй уджъяс нуöдöм вылö разрешениеяс сеталанног йылысь положение;

36) индöм ногöн видзöдö Коми Республика мутасын стрöитчан объектъяслöн качество бöрся, стрöитчан индустрия предприятиеяслöн да стрöитчан материалъяс промышленносьтлöн прöдукция качество бöрся, кöть кытысь сьöмыс воö стрöитчан объектъяслы да кутшöм организационно-правовöй формаыс стрöитчöмын участвуйтысьяслöн;

37) индöм ногöн участвуйтö эштöдöм зданиеяс да сооружениеяс примитöмын, а сiдзжö стрöитчан да эштöдöм зданиеяс да стрöйбаяс вылын аварияяслысь помкаяс тöдмалöмын; 

38) законодательствоöн индöм пöрадок серти видзöдö кар стрöитöм бöрся, карын да сиктын муöн вöдитчöм да му видзöм бöрся; 

39) индöм ногöн нуöдö Коми Республика мутасын государственнöй кар стрöитан кадастр; 

40) индöм ногöн вöчö уджсö государственнöй заказчиклысь государственнöй заказ дасьтiгöн, иналiгöн, конкурсъяс (торг) котыртiгöн да нуöдiгöн, государственнöй заказ иналöм бöрся видзöдiгöн;

41) индöм ногöн участвуйтö Министерстволöн компетенцияын юалöмъяс кузя войтыркостса йитöдъясын;

42) законодательствоöн индöм пöрадок серти организационно-методическöя веськöдлö,  координируйтö да видзöдö Коми Республикаын ведомствоса государственнöй öтувъя предприятиеяслысь да Коми Республикаса государственнöй учреждениеяслысь удж;

43) Министерствоса уджалысьясöс профессиональнöя дасьтö, выль пöв велöдö, тöдöмлунъяс содтö да стажируйтö; 

44) индöм ногöн участвуйтö тöдмалöмын, водзö вылö кутшöм коланлуныс уджалысь кадръяс да специалистъяс дасьтöмын (выль пöв велöдöмын) да тöдöмлунъяс содтöмын ведомствоса предприятиеяслöн;

45) отсалö сöвмöдны кадръяс дасьтöм кузя ведомствоса предприятиеяс да велöдчан учреждениеяс костын сёрнитчан йитöдъяс;

46) лöсьöдö вöзйöмъяс, мый серти дасьтöны медшöр уджсикаса рабочöйясöс, стрöитчан да оланiн да коммунальнöй комплексса организацияясысь специалистъясöс, стрöитчöмын качество, зданиеяслöн, стрöйбаяслöн да сооружениеяслöн ёнлун кузя стрöитчöмын да оланiн да коммунальнöй комплексын дöзьöр органъясса работникъясöс, содтö да прöверяйтö налысь тöдöмлун; 

47) законодательствоöн индöм пöрадок серти видзöдö ведомствоса предприятиеясын уджалан условиеяс да удж видзöм бöрся;

48) индöм ногöн ведомствоса предприятиеяслы отсалö реформируйтчöмын да реструктуризуйтчöмын;

49) öтувтö Министерстволöн компетенцияын юалöмъяс кузя законодательствоöн вöдитчан практика, лöсьöдö да индöм ногöн пыртö сiйöс бурмöдöм кузя вöзйöмъяс;

50) индöм ногöн лöсьöдö да примитö Министерстволöн компетенцияын юалöмъяс кузя нормативнöй правовöй актъяс, а сiдзжö на кузя гöгöрвоöданторъяс;

51) Коми Республикаса Правительстволöн тшöктöм серти кырымалö отрасльса тарифнöй сёрнитчöмъяс;

52) законодательство серти регистрируйтö Коми Республика мутасын стрöитан олан керкаяс;

53) законодательство серти видзö государственнöй гусятор да техника боксянь дорйö юöр; 

54) индöм ногöн лöсьöдö да вöчö мобилизация кежлö дасьтысян удж да мобилизация;

55) законодательство серти Министерстволöн уджын лоöм архивнöй документъяс чукöртö, дöзьöритö, нуöдö учёт да наöн вöдитчö; 

56) законодательство серти вöчö мукöд удж.

IV. Министерстволöн правояс

9. Ассьыс удж вöчöм могысь Министерство вермö:

1) индöм ногöн корны да босьтны государственнöй власьт органъяссянь, меставывса асвеськöдлан органъяссянь да организацияяссянь юöр, сы лыдын электроннöйöс, кутшöм колö ассьыс удж нуöдöм вылö;

2) индöм ногöн ветлыны Коми Республика мутасын уджалысь организацияясö ассьыс полномочиеяс вöчöм могысь; 

3) индöм ногöн корны научнöй да мукöд организацияöс, учёнöйясöс да специалистъясöс Министерстволöн компетенцияын юалöмъяс решитöм могысь;

4) индöм ногöн котыртны координационнöй, сöвещательнöй да мукöд орган, сы лыдын ведомствояскостса, Министерстволöн компетенцияын юалöмъяс решитöм могысь;

5) видлавны овтöм зданиеясöн (жыръясöн) вöдитчöм, найöс видзöм да эксплуатируйтöм юкöнын административнöя правояс торкалöм да овмöдöмин мутас видзöм йылысь, благоустройство да оланiн да коммунальнöй овмöс юкöнын.

V. Министерстволысь удж котыртöм

10. Министерствоöн веськöдлö Коми Республикаса архитектура, стрöитчöм да коммунальнöй овмöс кузя министр (водзö – министр), кодöс чинö индö да чинысь мездö Коми Республикаса Юралысь.

Министрлöн эм куим вежысь, сы лыдын öти медводдза, кодъясöс чинъясö индö да чинъясысь мездö Коми Республикаса Юралысь.

11. Министр:

1) веськöдлö Министерство уджöн öткöн решайтöмöн, персональнöя кывкутö Министерстволы сетöм могъяс олöмö пöртöм вöсна;

2) кутö йитöд федеральнöй олöмö пöртысь власьт органъяскöд, Коми Республикаса олöмö пöртысь власьт органъяскöд да меставывса асвеськöдлан органъяскöд Министерстволöн компетенцияын юалöмъяс кузя;

3) юклö могъяс аслас вежысьяс костын;

4) индö чинö да мездö чинысь Министерствоса уджалысьясöс, а сiдзжö каръясын да районъясын Министерстволöн мутас органса уджалысьясöс;

5) индöм ногöн чинö индö да чинысь мездö Министерстволы ведомствоса Коми Республикаса государственнöй öтувъя предприятиеясöн да Коми Республикаса государственнöй учреждениеясöн веськöдлысьясöс, кырымалö, вежö да дугöдö накöд законодательство серти уджалан сёрнитчöмъяс;

6) индöм ногöн нуöдö Коми Республикалöн ведомствоса государственнöй öтувъя предприятиеясöн да Коми Республикаса государственнöй учреждениеясöн веськöдлысьяслы аттестация, кор колö, кывзö балансöвöй комиссияяс вылын  налысь отчётъяс;

7) вынсьöдö Министерстволысь тэчас, штатнöй расписание, сiйöс видзöм вылö рöскод смета бюджет сьöм серти, мый артыштöма Коми Республикаса республиканскöй бюджет тшöт весьтö, да вынсьöдöм штат серти, а сiдзжö Министерствоса уджалысьяслысь чина инструкцияяс;

8) индöм ногöн вынсьöдö Министерстволöн структурнöй юкöдувъяслысь штатнöй расписаниеяс да положениеяс (уставъяс);

9) индöм ногöн пыртö Министерстволöн компетенцияын юалöмъяс кузя Коми Республикаса нормативнöй правовöй актъяслысь балаяс;

10) Министерствоса уджалысьясöс кыскö дисциплинарнöй кывкутöмö да ошкö найöс законодательство серти;

11) индöм ногöн законодательство серти лэдзö приказъяс, тшöктöмъяс, инструкцияяс;

12) дöверенносьттöг петкöдлö Министерствоöс государственнöй власьт органъяскöд, меставывса асвеськöдлан органъяскöд да организацияяскöд йитöдын, ёрдын, сетö дöверенносьтъяс, восьтö банкъясын Министерстволысь тшöтъяс, вöчö законодательствоöн артыштöм сделкаяс да мукöд юридическöй удж;

13) юрнуöдö Министерстволöн коллегияöн;

14) Коми Республикаса законодательство серти вöчö мукöд полномочие.

12. Министр кö абу сы вöсна, мый сiйö отпускын, командировкаын, висьö да с.в., сiйöс вежö да тырвыйö вöчö сылысь полномочиеяссö министрöс медводдза вежысь, а кор сiйö абу – министрлöн тшöктöм серти министрöс вежысьысь öти. 

13. Юридическöй кывкутысьöс артмöдтöг асшöр структурнöй юкöдувса право серти сiйö сьöм вылö, мый воö ас уджысь, Министерствоö пырö Государственнöй неведомственнöй экспертизаöн веськöдланiн.

14. Министерствоын котыртсьö коллегия, кытчö пырöны министр (коллегияса веськöдлысь), министрöс вежысьяс, Министерстволöн веськöдлысь уджалысьяс.

Индöм ногöн коллегияö вермасны пыртны сёрнитчöм серти Коми Республикаса мукöд государственнöй власьт органысь, научно-исследовательскöй да мукöд организацияысь йöзöс.

Министерство коллегияö быд пырысьöс вынсьöдö да вежлалö Коми Республикаса Правительство. Коллегия йылысь положение вынсьöдö министр.

Коллегия лоö министр бердын сöвещайтчан органöн да аслас заседаниеяс вылын видлалö Министерстволöн ведомствоса отраслъяс да Министерстволысь удж кузя медтöдчана юалöмъяс. Коллегиялöн решениеяс оформитсьöны сёрнигижöдъясöн да збыльмöдсьöны, пырджык, министрлöн приказъясöн.

Коланлун дырйи коллегиялöн заседаниеяс вылö вермасны корлыны Коми Республикаса олöмö пöртысь власьт органъясысь, меставывса асвеськöдлан органъясысь, организацияясысь йöзöс, учёнöйясöс да специалистъясöс, кодъяслы веськыда инмöны видлалан юалöмъясыс.  

15. Министерствоын котыртсьö кар стрöитан сöвет, сöвет йылысь положение да сэтчö пырысьяссö вынсьöдö министр.
исп. Исакова    

